
Bilionair, pengerusi emeritus dan
penasihat kehormat UOB, Dr Wee
ChoYaw,meninggal dunia pada usia
95 tahun pada 3 Februari.
UOB,dalamsatukenyataandiFa-

cebook, mengumumkan pemergian
mendiang Dr Wee yang disifatkan
sebagai tokoh bank berwawasan
yang merupakan tonggak masyara-
kat dan pengasas dunia perbankan
setempat yang terkenal.
Sehingga 2 Februari 2024, nilai

bersih Dr Wee dianggarkan syarikat
media sejagat, Forbes berada pada
$7.2 bilion.
Beliau memimpin UOB Group

selama lebih 60 tahun dan bersara
pada April 2018.
Di bawah kepimpinannya, aset

bank itu meningkat daripada $2.8
bilion kepada lebih $253 bilion, de-
ngan tambahan pesat daripada 75

kepada lebih 500 cawangan dan pe-
jabat di seluruh dunia.
Pengerusi UOB, EncikWong Kan

Seng, memuji Dr Wee sebagai salah
seorang “usahawan paling berjaya”
di Singapura.

“Melalui kerja keras, keazaman,
ketegasandannilaiAsiayangkukuh,
beliaumembinaUOBmenjadi salah
satu bank paling dikagumi di dunia.
“Kehadirannya pada kedudukan

menjulang tinggi dapat dilihat di se-
luruh Singapura melalui banyak in-
dustri, perniagaan, individu dan ma-
syarakat yangdisokongUOBselama
ini. Beliau juga telah membuat ba-
nyak sumbangan penting kepada
pembangunanSingapura sebagaipu-
sat kewangan sejagat,” jelas Encik
Wong yang pernah menggalas ama-
nah sebagai Timbalan Perdana Men-
teri.
Anak mendiang Encik Wee yang

kini Timbalan Pengerusi dan Ketua
Pegawai Eksekutif UOB, Encik Wee
Ee Cheong, berkata bapanya me-
ninggalkan kesan berkekalan di Si-
ngapura dan rantau ini.

Mantan pengerusi UOB,
Wee ChoYaw, meninggal dunia

Bilionair dan tokoh bank berwawasan
serta penasihat kehormat UOB, Dr Wee
Cho Yaw, meninggal dunia pada usia 95
tahun. – Foto UOB

Generasi muda Singapura membesar dalam
dunia yang tidak menentu dan kadangkala ber-
bahaya.
Mereka perlu menyara diri sendiri dan bukan

sahaja perlu bekerja kerasmalah bekerja dengan
bijak dan memikirkan apa yang boleh mereka
buat dan lakukan dengan lebih baik lagi.
Apa yang dipelajari di sekolah adalah apa yang

membuatkan seseorang itu bersedia dan mem-
bantu dirinya menjaga diri dan bersama-sama
mencapai yang terbaik secara bersama bagi Si-
ngapura.
Membuat pengamatan sedemikian semasa

majlis penyampaian Anugerah Edusave Teck
Ghee di Sekolah Rendah Teck Ghee pada 3 Feb-
ruari, Perdana Menteri, Encik Lee Hsien Loong,
berkata Singapura mempunyai sistem pendidik-
an yang baik bahkan di puncak jaya dengan ke-
dudukan sebagai salah satu sistem terbaik dunia.
Merujuk kepada hasil dapatan Program bagi

PenilaianPelajarAntarabangsa (Pisa) yangmem-
bandingkan sistem pelbagai negara di peringkat

antarabangsa, Encik Lee gembira Singapura
mempunyai sistemyang amat baik,bahkan anta-
ra yang terbaik di dunia.
Ia sentiasa berada di puncak jaya dalambidang

bahasa, sains dan kemahiran sosial atas usaha gi-
gih ibu bapa, guru dan pelajar.
Namun, beliau akur sistem pendidikan Singa-

pura bukan sesuatu yangmudah kerana kerja ke-
ras diperlukan dan wujud tekanan.
“Ramai kanak-kanak rasakan tekanan dan ra-

mai ibu bapa turut berasakannya. Apabila anda
ada Peperiksaan Tamat Sekolah Rendah (PSLE),
kadangkala atau tidak, ibu bapa akanmengambil
cuti untuk sama-sama menduduki peperiksaan
itu bersama anak-anak mereka
“Bagaimanapun, saya fikir memandang perka-

ra ini secara serius adalah baik tetapi terlampau
banyak tekanan bukan sesuatu yang baik.
“Kita cubamengimbangi sistem kita agar anda

dapat menyederhanakan tekanan itu agar anda
boleh bekerja keras tanpa terasa anda tidak
mampu menahan tekanan tersebut lagi,” ujar-
nya.
Encik Lee memberi contoh perubahan dalam

sistem sekolah rendah di mana murid Darjah 1

dan 2 tidak mempunyai peperiksaan di sekolah
supaya murid boleh memberi tumpuan kepada
pembelajaran dan mendapat masa menyesuai-
kan diri di alam persekolahan.
Sistem pemarkahan bagi pelajar Darjah 6 juga

diubah tanpa T-Skor dan pengenalan Gred 1
hingga 9 manakala penstriman di peringkat se-
kolah rendah ditiadakan dengan pengenalan
‘banding’ menyeluruh berdasarkan subjek,
“Anda pergi ke sekolah menengah dengan se-

tiap subjek bergantung kepada tahap dan kebo-
lehan anda.
“Anda boleh mengambil setiap subjek di pe-

ringkat Normal Teknikal (NT), Normal Akade-
mik (NA) atau peringkat ‘O’ dengan kelas ber-
campuran kebolehan di mana anda boleh berka-
wanmerentasi kumpulan berbeza serta keboleh-
an dan minat yang berbeza.
“Jadi anda boleh bekerja mengikut rentak an-

da sendiri dan lakukan sebaik mungkin,” tam-
bah Encik Lee.
Menurutnya lagi, kesihatan mental dan kese-

jahteraan minda turut diberi lebih penekanan
dan tumpuan agarwujud ruang buat pelajar yang
tertekan mendapatkan bantuan.

Pengubahsuaian sistem pendidikan S’pura, bolehkan pelajar ikut rentak yang mampu

Wajar pandang serius
pendidikan, namun usah

dibelenggu tekanan: PM Lee

Berwajahmoden dengan jumlah
kedai yang berganda, penduduk di
Choa Chu Kang kini mempunyai
akses kepada lebih banyak pilihan
makanan dan kedai runcit di Pusat
Beli-belah Limbang yang dirom-
bak semula.
Dibuka secara rasmi pada 3 Feb-

ruari dengan kehadiran Timbalan
PerdanaMenteri merangkapMen-
teri Kewangan, Encik Lawrence
Wong, pusat kejiranan Lembaga
Perumahan dan Pembangunan
(HDB) itu turut mempunyai ciri
khusus seperti sudut bertemakan
Peranakan untuk bergambar, su-
sun atur kedai yangmudah diakses
dan ruang bagi acara masyarakat.
Kerja naik taraf itu adalah seba-

hagian daripada proses untuk
memberi nafas baru kepada pusat
kejiranan di seluruh negara.
Pusat kejiranan dijadual menja-

lani kerja naik taraf besar pada se-
kitar tahun ke-15 pembinaannya
supaya kemudahan dan ciri baru
dapat ditambah bagi memenuhi
keperluan penduduk yang sema-
kin berkembang.
Pusat Beli-belah Limbang itu

adalah antara tujuh pusat kejira-
nan yang telah diperbaharui HDB
sejak 2020.
Enam lagi ialahAdmiralty Place,

Pasir Ris West Plaza, Sunshine
Plaza, Pusat Sivik Woodlands,
Woodlands North Plaza dan 888
Plaza.
HDB,dalam satukenyataan,ber-

kata setakat ini pihaknya secara
bertahap telah membina dan me-
nyegarkan semula lebih 100 pusat
kejiranan di Singapura.
Lima lagi pusat kejiranan –Daw-

son Place, Pusat Beli-belah Fajar,
Joo Chiat Complex, Pioneer Mall
dan Sembawang – dijadual untuk
diubah suai pada tahun menda-
tang, tambah HDB.
Kerja penambahbaikan itu ada-

lah contoh baik bagaimana peme-
rintah memastikan estet HDB ke-
kal ceria dan boleh didiami, kata
Encik Wong dalam ucapannya.

EncikWong,yang juga penasihat
GRO GRC Marsiling-Yew Tee
(Limbang), menambah:
“Pelan naik taraf ini tidak berla-

ku secara kebetulan. Ia tidak ber-
laku semalaman, di mana ia secara
automatik diperbaharui. Ia berla-
ku kerana komitmen pemerintah
merancang awal dan menghasil-
kan rancangan jangka panjang ki-
ta.
“Hidup di dalam kejiranan HDB

akan sentiasa menjadi bahagian
penting kisah Singapura kita.”
Pusat Beli-belah Limbang, yang

siap dibina pada 1995, menjalani
kerja naik taraf pada September
2020.
Ia siap diubah suai pada Disem-

ber 2022, dengan penyewa kedai
mula berniaga secara bertahap pa-
da Januari 2023.
Sehingga Januari 2024, hampir

semua kedai telah beroperasi.
Walaupun mozek bumbung ce-

run dan dalaman bertemakan ru-
mah kedai Peranakan telah dike-
kalkan, pusat kejiranan itu mem-
punyai permukaan bangunan kaca
penuh yang baru, lantas membo-
lehkan cahaya semula jadi masuk.
Terdapat juga sudut dengan latar

belakang rumah kedai berwarna-
warni dan ruang memerhati bu-
rung untuk penduduk memetik
gambar.
Jumlah kedai di pusat beli-belah

itu turut meningkat 50 peratus, se-
lepas HDB mempertimbangkan
maklum balas penduduk.
Kini, terdapat 15 kedai makanan

dan minuman, naik daripada
enam sebelumnya.Kedai runcit ju-
ga meningkat daripada 30 kepada
43.
Selain lebih pilihan, penduduk

dapat membeli-belah dengan sele-
sa.
Bahagian dalam pusat membeli-

belah itu kini berhawa dingin, de-
ngan pasar raya sebesar 570meter
persegi, yang kira-kira 50 peratus
lebih besar daripada sebelumnya.
Pusat makanan, yang sebelum-

nya terletak di tingkat dua, telah
dipindahkan ke tingkat satu untuk
memudahkan penduduk.

Pusat Beli-belah
Limbang

berwajah baru

(Dari kiri) Pengarah kumpulan (Hartanah & Tanah) HDB, Cik Heng-Ng Mien Joo;
Anggota Parlimen GRC Marsiling-Yew Tee, Cik Hany Soh; Menteri Negara Kanan
(Pertahanan merangkap Tenaga Manusia), Encik Zaqy Mohamed; Timbalan Ketua
Pegawai Eksekutif (Estet) HDB, Encik Mike Chan; Timbalan Perdana Menteri, Encik
Lawrence Wong; Menteri Negara Kanan (Ehwal Luar merangkap Pembangunan
Negara), Cik Sim Ann; dan AP GRC Marsiling-Yew Tee, Encik Alex Yam di majlis
pembukaan rasmi Pusat Beli-belah Limbang pada 3 Februari. – Foto MCI/PMO

Walaupun Dr Hanin Hussain disahkan meng-
hidapbarahparu-paruOgos lalu,keadaankesihat-
annya tidak menghalang karyawan berusia 56 ta-
hun itudaripadaberkebundanaktifdi luar rumah.
Rasa cintanya yang mendalam terhadap alam

semula jadi dan pendidikan awal kanak-kanak te-
lah mendorong beliau untuk ‘beraksi’ di luar ru-
mah – sejajar dengan kepercayaannya tentang
pentingnya pembelajaran di luar bilik darjah.
Apatah lagi, Dr Hanin merupakan salah seo-

rang anggota utama Jawatankuasa Pembelajaran
Luar (OL) berbilang disiplin yang dipengerusikan
bersama oleh Institut Nasional Pembangunan
Awal Kanak-Kanak (NIEC) dan Agensi Pemba-
ngunan Awal Kanak-Kanak (Ecda), dari 2018
hingga 2019.
Penglibatan selama setahun itumencerminkan

kepercayaan teguh beliau dalam kepentingan
pembelajaran luar untuk pembelajaran, perkem-
bangan dan kesejahteraan kanak-kanak.
Atas sumbangan dan kerja kerasnya,DrHanin

menerimaAnugerah ‘RakanMSF’,anugerahyang
disampaikan kepada individu, kumpulan sukare-
lawan atau pertubuhan yang telah memberikan
sumbangan besar kepada jawatankuasa atau pro-
jek di bawah bidang kuasa Kementerian Pemba-
ngunan Sosial dan Keluarga (MSF) untuk tempoh
sekurang-kurangnya dua tahun.
Beliau jugamerupakan salah seorangdaripada

298 sukarelawan dan rakan kongsi yang meneri-
ma anugerah semasa majlis Anugerah Sukarela-
wan dan Rakan Kongsi (MVPA) tahunan anjuran
MSF pada 2 Februari.
Semasa majlis anugerah yang diadakan di Pu-

satEkspodanPersidanganSands,MenteriPemba-
ngunan Sosial dan Keluarga, Encik Masagos Zul-
kifli Masagos Mohamad, turut mengumumkan
2024 sebagai TahunMeraikanSukarelawanKhid-
mat Sosial (YCVolunteers) untukmengiktiraf dan
meraikan sumbangan sukarelawan.
MVPA mengiktiraf semangat dan dedikasi ra-

kan kongsi dan sukarelawanMSF,serta pertubuh-
an yang telah memberikan sumbangan besar ke-

pada program atau matlamat kementerian terse-
but.
Apabila dihubungi Berita Minggu (BM), Dr

Hanin, pensyarah kanan di Institut Pendidikan
Nasional (NIE) sejak 2021,berkata perjalananbe-
liau dalam sektor pendidikanbermula sebagai gu-
ru pendidikan jasmani di Sekolah Rendah Bedok
South, dari 1994 hingga 1999.
Beliau kemudian menetap di Christchurch,

NewZealand danmenjadi guru di dua pusat pen-
didikan awal kanak-kanak, dari 2002 hingga
2007, dan 2007 hingga 2008.Di sana, beliau me-
lanjutkan pelajaran ke peringkat Doktor Falsafah
(PhD) sebelum menyandang peranan sebagai gu-
ru kanan di Universiti Canterbury sehingga 2013.
DrHanin aktifmenyumbangkepadadayausa-

ha utama Ecda sejak enam tahun lalu.
Bersandarkan perumpamaan melentur buluh

biar dari rebung,beliau percaya bahawa pembela-
jaran luar bilik darjah penting dalampembangun-
an kanak-kanak kerana pendedahan pada usia
mudadapatmembantumerekamengenali kepen-
tingan persekitaran mereka.
Sungguhpun kini sedang pulih daripada pem-

bedahan barah paru-paru, beliau terus menyum-
bang kepada sektor pendidikan awal kanak-ka-
nak dan meningkatkan kesedaran tentang pem-
belajaran berteraskan pembelajaran di luar per-
mainan.
“Sebagai seseorang yang mengharungi dan

berusaha mengatasi barah paru-paru, saya juga
mahu meningkatkan kesedaran tentang isu kesi-
hatan seperti penyakit saya, dan juga tentangme-
nopausmelalui perbincanganantarakededua jan-
tina secara terbuka,” tambah ibu seorang anak le-
laki berusia 27 tahun.

Pensyarah diiktiraf bangun idea pembelajaran
luar darjah walau dilanda barah

Pensyarah
kanan di Institut
Pendidikan
Nasional (NIE),
Dr Hanin
Hussain
menerima
Anugerah
‘Rakan MSF’
semasa majlis
Anugerah
Sukarelawan
dan Rakan
Kongsi (MVPA)
tahunan anjuran
Kementerian
Pembangunan
Sosial dan
Keluarga (MSF).
– Foto

